
GOUVÈNÈ CUOMO ANONSE KE YO TE REKIPERE PLIS PASE 1.3 MILYON DOLA 

POU KONSOMATÈ YO NAN MEN KONSESYONÈ OTOMOBIL AK GARAJ 
REPARASYON YO  

  
Yo te Ede plis pase 700 Viktim Fwod sou Konsomatè atravè Eta a  

  
  
Jodi a, Gouvènè Andrew M. Cuomo te anonse yo te rekipere plis pase 1.3 milyon dola e 
yo te remèt kòb sa a bay konsomatè konsesyonè otomobil ak garaj reparasyon. Inite 
Sekirite Veyikil (Vehicle Safety Unit) nan Depatman Veyikil Motorize (Department of 
Motor Vehicles, DMV), ki gen wòl pou mennen ankèt sou plent nan zafè fwod sou 
konsomatè yo, te fè rekiperasyon sa yo ane pase Onon 720 konsomatè atravè eta a. 
Montan yo rekipere an 2017 la prèske 1.1 milyon dola anplis parapò ak 2016.  
  
“Nou gen zewo toleran pou moun ki sèvi ak pratik komèsyal ki sounwa e malonèt pou 
twonpe moun New York”, Gouvènè Cuomo te deklare. “N ap kontinye mete fren nan 
aktivite konsesyonè ki malonèt, e mwen ankouraje nenpòt ki moun ki panse y ap tronpe 
yo pou yo kontakte DMV e rekipere lajan moun New York te travay di pou li an.”  
  
Sa ki annaprè la se yon repatisyon rejyonal sou montan kòb ke yo te rekipere pou 
konsomatè yo nan men garaj reparasyon yo, konsesyonè otomobil yo, ak estasyon 
enspeksyon yo, baze sou plent ki te depoze nan DMV an 2017:  

      
Rejyon  

  
Kantite Lajan Ki Te 

Rekipere  
Kantite 

Konsomatè  

Capital Region  $423,478  114  

Central New York  $93,885  65  

Finger Lakes  $127,604  88  

Long Island  $138,847  75  

Mid-Hudson Valley  $159,179  79  

Mohawk Valley  $55,398  53  

New York City  $134,773  110  

North Country  $37,999  19  

Southern Tier  $7,248  17  

Western New York  $175,811  100  

Total  $1,354,222  720  
  



 

 

Lè konsomatè yo depoze yon plent, DMV eseye anvan rezoud pwoblèm nan apati 
diskisyon ak kliyan an ak biznis lan. Apeprè mwatye nan tout plent yo rezoud 
dirèkteman avèk konsomatè yo fè repare veyikil la, jwenn ranbousman, oswa fè 
konsesyonyè yo reprann lajan. Toutfwa, si pwoblèm nan pa rezoud, yon enspektè DMV 
ap fè plis ankèt sou plent lan. Si yo dekouvri ke konsesyonè a oswa garaj lan te vyole 
lalwa ak/oswa règleman yo, DMV kapab enpoze amann, sispann oswa revoke 
anrejistreman biznis yo.  
  
“Nou menm, nan DMV, nou pran wòl nou genyen pou pwoteje konsomatè yo trè oserye, 
e nou ankouraje konsomatè yo pran avantaj enfòmasyon nou ofri lè y ap achte yon 
machin oswa mennen machin yo kay mekanisyen”, Komisè Adjwen Egzekitif Terri 
Egan te deklare. “Epitou, nou ankouraje etablisman pou yo okouran dwa ak 
responsabilite yo genyen, epi pou yo travay avèk nou pou rezoud pwoblèm ki vin 
genyen”.  
  
Pou kapab enfòme pi plis sou pwosesis pou pote plent, vizite sit ajans lan pou li Guide 
to Consumers (Gid pou Konsomatè). DMV ap bay asistans pou biznis yo, epi li bay 
enfòmasyon sou dwa yo genyen si yon moun pote plent kont yo nan Guide for Facilities 
(Gid pou Etablisman yo).  
  
DMV ap bay yon seri enfòmasyon pou moun New York, konsènan dwa yo lè yo pote 
veyikil yo nan yon garaj reparasyon, sou youn nan paj li ki rele Know Your Rights in 
Auto Repair (Konnen ki Dwa ou Genyen nan zafè Reparasyon Machin).  
 
Konsomatè yo kapab asire yo y ap vizite yon garaj oswa ba yon konsesyonè ki gen 
pèmi, si yo chèche yon pankat vèt et blan ki di “Registered State of New York Motor 
Vehicle Repair Shop” (Garaj Reparasyon Veyikil Motorize Ki Anrejistre nan Eta New 
York) deyò garaj la, ak yon sètifika anrejistreman ki valid ki soti nan Depatman Veyikil 
Motorize Eta New York lan pa andedan. Pou yon konsesyonè, pankant la ap wouj e 
blan.  
  
Ou kapab verifye ke yon garaj reparasyon, konsesyonè otomobil oswa estasyon 
enspeksyon veyikil motorize konfòmeman anrejistre sou paj entènèt Find a DMV-
Regulated Business (Jwenn yon Biznis ke DMV Reglemante). Lè konsomatè ap 
prepare pou achte, fè echanj oswa vann yon veyikil, DMV ap bay tou enfòmasyon ki itil 
sou paj Let the Buyer Be Aware (Mete Achtè an Okouran) li an.  

